
КОМИ РЕСПУБЛИКАСА ВЕСЬКÖДЛАН КОТЫРЛÖН

ШУÖМ

Оланiн кыпöдöм либö ньöбöм вылö гражданаöн кредитнöй организацияясын босьтöм кредитъясысь прöчентъяс мынтöм кузя рöскод юкöн вештöм вылö компенсация ногöн социальнöй мынтöмъяс вичмöдан пöрадок йылысь
Коми Республикаса Веськöдлан котыр шуис:

1. Вынсьöдны Оланiн кыпöдöм либö ньöбöм вылö гражданаöн кредитнöй организацияясын босьтöм кредитъясысь прöчентъяс мынтöм кузя рöскод юкöн вештöм вылö компенсация ногöн социальнöй мынтöмъяс вичмöдан пöрадок содтöдын индöм серти.

Тайö Пöрадоклöн выныс паськалö 2012 вося тöвшöр тöлысь 1 лунсянь öшым тöлысь 31 лунöдз кадколастын гражданаöн оланiн кыпöдöм либö ньöбöм вылö кредитъяс вичмöдöм вылö кредитнöй организацияяскöд кырымалöм кредитнöй сёрнитчöмъяслöн став кадколаст кежлö.

2. Урчитны, мый Коми Республикаса республиканскöй сьöмкудйысь вештыссьö оланiн кыпöдöм либö ньöбöм вылö кредитнöй организацияясын босьтöм кредитъясöн вöдитчöмысь прöчентъяс мынтöм вылö гражданаöн збыль видзöм сьöмысь 2/3 пайыс (водзö – социальнöй мынтöмъяс), но Россия Федерацияса Шöр Банклöн вына рефинансируйтан ставкалöн 2/3 пай серти артыштöм мындаысь оз унджык, лöсялана финансöвöй воын индöм торъя могъяс вылö артыштöм Коми Республикаса республиканскöй сьöмкудйысь сьöм йöрышын.

Социальнöй мынтöмъяслöн ыдждаыс индыссьö кредитнöй сёрнитчöм кырымалігӧн кежлӧ кредитнöй организацияöн кредитöн вöдитчöмысь урчитöм прöчент ставка серти да кредитнöй организацияöн кредитöн вöдитчöмысь прöчент ставка вежигöн либö Россия Федерацияса Шöр Банклöн рефинансируйтан ставка вежсигöн выльысь артавсьö.

3. Индыны Коми Республикаса экономика сöвмöдан министерствоöс гражданалы социальнöй мынтöмъяс вичмöдöм кузя удж котыртысьöн.

4. Коми Республикаса сьöм овмöс министерстволы быд во локтан финансöвöй во кежлö Коми Республикаса республиканскöй сьöмкуд лöсьöдiгöн артыштны тайö шуöмлöн 2 пунктöн урчитöм рöскод вылö сьöм.

5. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикаса сьöм овмöс министр В.А. Тукмаковлы.

6. Тайö шуöмыс вынсялö сiйöс официальнöя йöзöдöмсянь дас лун бöрын.

Коми Республикаса Юралысь                                                                        В. Гайзер 

Сыктывкар

2012 вося косму тöлысь 3 лун

116 №

ВЫНСЬÖДÖМА

Коми Республикаса Веськöдлан котырлöн

2012 во косму тöлысь 3 лунся 116 №-а шуöмöн

(содтöд)

Оланiн кыпöдöм либö ньöбöм вылö гражданаöн кредитнöй организацияясын босьтöм кредитъясысь прöчентъяс мынтöм кузя рöскод юкöн вештöм вылö компенсация ногöн социальнöй мынтöмъяс Коми Республикаса республиканскöй сьöмкудйысь вичмöдан
ПÖРЯДОК
1. Тайö Пöрадокыс урчитö Коми Республикаса республиканскöй сьöмкудйысь сьöм тшöт весьтö компенсация ногöн оланiн кыпöдöм либö ньöбöм вылö гражданаöн кредитнöй организацияясын босьтöм кредитъясысь прöчентъяс мынтöм кузя рöскод юкöн вештöм вылö социальнöй мынтöмъяс вичмöдан ног (водзö – социальнöй мынтöмъяс).

2. Социальнöй мынтöмъяс вермасны босьтны граждана, кодъяс 2012 вося тöвшöр тöлысь 1 лунсянь öшым тöлысь 31 лунöдз кырымалiсны кредитнöй организациякöд Коми Республика мутасын оланiн кыпöдöм либö ньöбöм вылö сьöм босьтöм могысь кредитнöй сёрнитчöм (водзö – кредитнöй сёрнитчöм) да кредитнöй сёрнитчöм кырымаліг кежлö сулалiсны учёт вылын да 2005 вося рака тöлысь 1 лунöдз урчитöм пöрадок серти лыддьысисны олан условиеяс бурмöдны колысьяслöн лыдын, либö 2005 вося рака тöлысь 1 лун бöрын Россия Федерацияса оланiн кодексöн урчитöм пöрадок серти вöліны социальнöй медалан сёрнитчöмъяс серти сетан олан жыръясын бурмӧдны колысьясöн, да найӧс босьтöмаöсь социальнöй медалан сёрнитчöмъяс серти сетан олан жыръясын колысьяслöн учёт вылö либö сулалiсны «Оланiн кыпöдöм либö ньöбöм вылö социальнöй мынтöмъяс йылысь» Коми Республикаса Оланпаслöн 1 статьяса 1 пункт серти олан условиеяс бурмöдöм могысь оланiн кыпöдöм либö ньöбöм вылö субсидияяс (социальнöй мынтöмъяс) босьтан учёт вылын.

Та дырйи социальнöй мынтöм вичмöдсьö сэк, кор социальнöй мынтöмъяс босьтны кöсйысь гражданинлöн тöлысся шöркодь чöжöсыс (либö гражданинлöн да мукöд мортлöн, кодлысь чöжöссö вöлi лыддьöма кредитлысь ыдждасö арталiгöн да кодӧс кредитнöй сёрнитчöмö пыртöма созаёмщик моз (водзö – созаёмщикъяс), öтувъя тöлысся шöркодь чöжöсыс) оз ло 45 сюрс шайтысь унджык.

Тöлысся шöркодь чöжöс артавсьö гражданинöн (созаёмщикъясöн) чöжöсъяс йылысь сетöм юöр вылö мыджсьöмöн кредитнöй организацияяслöн гражданинлы (созаёмщикъяслы) вичмöдан кредит ыджда арталан методика серти.

3. Социальнöй мынтöмъяс босьтны кöсйысь гражданин кредитнöй сёрнитчöм кырымалöм лунсянь öти воысь оз сёрöнджык шыöдчö аслас олан (регистрируйтчан) места кузя муниципальнöй районса (кар кытшса) муниципальнöй юкöнлöн меставывса асвеськöдлан органъясö (водзö – меставывса асвеськöдлан органъяс) тайö Пöрадоклöн 1 содтöдын индöм форма серти социальнöй мынтöмъяс вичмöдöм йылысь корöмöн.

Корöм дорö содтыссьöны татшöм документъяс:

1) Коми Республика мутасын оланiн кыпöдöм либö ньöбöм вылö сьöм босьтöм могысь кырымалöм кредитнöй сёрнитчöм;

2) гражданинлы (созаёмщикъяслы) вичмöдöм кредит ыджда урчитiгöн артыштöм гражданинлöн (созаёмщикъяслöн) чöжöс ыджда йылысь кредитнöй организациясянь справка;
3) олан жыр вылö эмбур инöд эскöдысь документ (торъя ас олан керка кыпöдысь граждана да пай серти оланiн кыпöдан (инвестируйтан) сёрнитчöм кырымалысь граждана оз сетны).

Гражданин аслас кöсйöм серти меставывса асвеськöдлан органö сетан корöмкöд вермö сетны урчитöм пöрадок серти гражданинöс 2005 вося рака тöлысь 1 лунöдз олан условиеяс бурмöдны колысь лыдö учёт вылö сувтöдöм, либö социальнöй медалан сёрнитчöмъяс серти сетан олан жыръясын колысь гражданаöн шуöм вылö Россия Федерацияса оланiн кодексöн урчитöм помкаяс серти 2005 вося рака тöлысь 1 лун бöрын олан жыръясын колысьяслöн учёт вылö сувтöдöм, либö «Оланiн кыпöдöм либö ньöбöм вылö социальнöй мынтöмъяс сетöм йылысь» Коми Республикаса Оланпаслöн 1 статьяса 1 пункт серти олан условиеяс бурмöдöм могысь оланiн кыпöдöм либö ньöбöм вылö субсидияяс (социальнöй мынтöмъяс) босьтан учёт вылö сувтöдöм эскöдысь документ.
4. Меставывса асвеськöдлан орган вöчö гражданинöн сетöм документъяслысь копияяс, документъяслысь подлинникъяссö бöр сетö гражданинлы социальнöй мынтöмъяс вичмöдöм йылысь корöмöн шыöдчан лунас.

Гражданин вермö öткажитчыны социальнöй мынтöмъяс босьтöмысь помкаяс индытöг.

5. «Оланiн ньöбöм либö кыпöдöм вылö субсидияяс (социальнöй мынтöмъяс) босьтны вермысь Россия Федерацияса гражданалы канму отсöг сетан юкöнын Коми Республикалöн меставывса асвеськöдлан органъяслы торъя канму уджмогъяс сетöм йылысь» Коми Республикаса Оланпас серти меставывса асвеськöдлан органъяс гражданинöн шыöдчан лунö босьтöны, пасйöны гражданинлысь социальнöй мынтöмъяс босьтöм вылö корöм да документъяс, мый индöмаöсь тайö Пöрадоклöн 3 пунктын, да сетöны гражданинлы корöм воöм йылысь гижсьöг корöм дорö документъяслысь лыддьöг да налысь босьтан кадпасъяс индöмöн.
Сэки, кор тайö Пöрадоклöн 3 пунктса квайтöд абзацын индöм документсö корöмкöд тшöтш гражданин ачыс эз сет, тайö документсö меставывса асвеськöдлан орган корöм да документъяс пасъян лунсянь 10 уджалан лунысь оз сёрöнджык корö органъяслысь да организацияяслысь, кодъяслöн киын лоö индöм документыс, ведомствокостса юöр кузя öта-мöдкöд уджалан пöрадок серти.

Сэки, кор тайö Пöрадоклöн 3 пунктса квайтöд абзацын индöм документыс эм меставывса асвеськöдлан органлӧн вӧдитчӧм улын, тайö документсö сiйö содтö социальнöй мынтöмъяс вичмöдöм йылысь босьтöм корöм дорö меставывса асвеськöдлан органöн тайö корöмсö пасъян лунсянь 7 уджалан лун чöжöн.
6. Меставывса асвеськöдлан органъяс видлалöны босьтöм документъяслысь тайö Пöрадоклöн 2 да 3 пунктъясын индöм корöмъяслы лöсялöмсö да быд тöлысь гражданинöн социальнöй мынтöмъяс вичмöдöм йылысь корöмöн шыöдчан тöлысь бöрын локтан тöлысьлöн 20-öд лунысь оз сёрöнджык ыстöны корöмъяслысь да документъяслысь копияяссö Коми Республикаса экономика сöвмöдан министерствоö гражданалы социальнöй мынтöмъяс вичмöдöм йылысь шуöм примитöм вылö. 
7. Меставывса асвеськöдлан органъяссянь воöм корöмъяслöн да документъяслöн копияясыс пасйыссьöны Коми Республикаса экономика сöвмöдан министерствоöн налöн воан лунö.

Меставывса асвеськöдлан органъясöн сетöм социальнöй мынтöмъяс босьтны кöсйысь гражданалысь корöмъяс да документъяс копияяслысь тайö Пöрадоклöн корöмъяслы лöсялöмсö видлалö Коми Республикаса экономика сöвмöдан министерствоöн артмöдöм Комиссия (водзö – Комиссия).
Гражданалӧн корöмъяслысь да документъяслысь копияяссö Комиссия видлалö Коми Республикаса экономика сöвмöдан министерствоö документъяс воан лунсянь 3 тöлысь чöжöн.
Гражданаöн сетöм корöмъяслысь да документъяслысь копияяс видлалан бöртасъяс серти Комиссия лöсьöдö татшöм кывкöртöдъяс:

1) гражданинлы социальнöй мынтöмъяс вичмöдны позьöм йылысь; 

2) гражданинлы социальнöй мынтöмъяс вичмöдны позьтöм йылысь;

3) гражданинöн сетöм корöмын да документъясын юöр стöчмöдöм йылысь. 

Комиссиялöн кывкöртöд лöсьöдсьö Комиссиялöн заседаниеса сёрнигижöд ногöн корöмъяслысь да документъяслысь копияяс видлалан лунсянь 1 уджалан лун чöжöн.

Коми Республикаса экономика сöвмöдан министерство Комиссиялöн кывкöртöд вылö мыджсьöмöн Комиссиялöн сёрнигижöд лöсьöдан лунсянь 7 уджалан лун чöжöн примитö татшöм шуöмъяс: 

1) гражданинлы социальнöй мынтöмъяс вичмöдöм йылысь;

2)  гражданинлы социальнöй мынтöмъяс вичмöдöмын öткажитöм йылысь;

3) гражданинöн сетöм юöр стöчмöдны коланлун йылысь.
Коми Республикаса экономика сöвмöдан министерство решение примитан лунсянь 5 уджалан лун чöжöн ыстö гражданинлы сы серти примитöм шуöм йылысь гижöда уведомление да лöсялана меставывса асвеськöдлан органö примитöм шуöм йылысь юöр.

8. Комиссиялöн гражданинлы социальнöй мынтöмъяс вичмöдны позьтöм йылысь кывкöртöд да Коми Республикаса экономика сöвмöдан министерстволöн гражданинлы социальнöй мынтöмъяс вичмöдöмын öткажитöм йылысь шуöм примитсьö татшöм помкаяс вöсна:

1) гражданинöн кредитнöй организацияын оланiн кыпöдöм либö ньöбöм вылö босьтöм кредит абу торъя могöн видзöм;

2) тайö Пöрадоклöн 3 пунктöн артыштöм кадколаст кольöм бöрын социальнöй мынтöмъяс босьтöм вылö корöм да документъяс сетöм;

3) мортöн, кодлӧн тайö Пöрадок серти абу инӧдыс босьтны  социальнöй мынтöмъяссö, социальнöй мынтöмъяс босьтöм могысь документъяс сетöм.

9. Комиссиялöн гражданинöн сетöм юöр стöчмöдны коланлун йылысь кывкöртöд да Коми Республикаса экономика сöвмöдан министерстволöн гражданинöн сетöм юöр стöчмöдны коланлун йылысь шуöм примитсьöны татшöм случайяс дырйи:

1) гражданинöн социальнöй мынтöмъяс босьтöм могысь абу став документсö, кодъяслöн лыддьöгыс урчитöма тайö Пöрадоклöн 3 пунктöн, сетöм;

2) гражданинöн  сетöм документъясын кö эм торкалöмъяс, дзугсьöмъяс, арифметическöй öшибкаяс, а сiдзжö исправлениеяс, кодъяс вöсна оз позь стöча гöгöрвоны документъяссö.
Гражданин, код кузя Коми Республикаса экономика сöвмöдан министерствоöн примитöма решение юöр стöчмöдны коланлун йылысь, вермас тырмытöмторъяссö бырöдöм бöрын выльысь шыöдчыны тайö Пöрадок серти социальнöй мынтöмъяс вичмöдöм йылысь корöмöн.

10. Социальнöй мынтöмъяслöн ыдждалысь рöштшöтъяс лöсьöдöм могысь Коми Республикаса экономика сöвмöдан министерство Коми Республикаса сьöм овмöс министерствокöд сёрнитчöм серти кырымалö öтвылысь уджалöм йылысь сёрнитчöмъяс кредитнöй организацияяскöд да рефинасируйтан да закладъяс сопровождайтан удж нуöдысь организацияяскöд (водзö – ипотечнöй организация), кодъяс водзын гражданалöн эм гражданаöн оланiн кыпöдöм либö ньöбöм вылö босьтöм кредитъяс кузя прöчентъяс вештан обязательствояс.

Коми Республикаса экономика сöвмöдан министерство гражданалы социальнöй мынтöмъяс вичмöдöм йылысь шуöм примитан кадпассянь 10 уджалан лун чöжöн мöдöдö кредитъяс вичмöдысь кредитнöй организацияясö примитöм шуöм йылысь уведомление, гражданалы урчитöм прöчентъяс мында серти кредитнöй организацияясöн рöштшöт вöчöм могысь.

Сэки, кор кредит вичмöдысь кредитнöй организация сетö заклад кузя инöдъяс ипотечнöй организациялы, Коми Республикаса экономика сöвмöдан министерство гражданалы социальнöй мынтöмъяс вичмöдöм йылысь примитöм шуöм йылысь уведомление мöдöдö лöсялана ипотечнöй организацияö, гражданалы урчитöм прöчентъяс мында серти сыöн рöштшöт вöчöм могысь.

Коми Республикаса экономика сöвмöдан министерство вынсьöдö гражданалы, кодъяс кузя примитöма социальнöй мынтöмъяс вичмöдöм йылысь шуöм, социальнöй мынтöмъяс мындалысь рöштшöт тайö Пöрадок дорö 2 содтöдын индöм форма серти кредитнöй (ипотечнöй) организацияяссянь урчитöм прöчентъяс мында серти рöштшöт босьтан лунсянь 10 уджалан лун чöжöн, тайö пунктлöн мöд да коймöд абзацъясöн артыштöм уведомлениеясын индöм граждана серти.

11. Коми Республикаса республиканскöй сьöмкудйын мынтöмъяс вичмöдöм вылö артыштöм рöскодсö сьöмöн могмöдö Коми Республикаса экономика сöвмöдан министерство сьöмкуд обязательствояслöн урчитöм помтшупöд мындаын Коми Республикаса республиканскöй сьöмкудлöн öтвывтöм сьöмкуд роспись серти да Коми Республикаса республиканскöй сьöмкудлöн кассöвöй план серти.

Коми Республикаса республиканскöй сьöмкудйысь сьöм вуджöдсьö Коми Республикаса сьöм овмöс министерствоын восьтöм Коми Республикаса экономика сöвмöдан министерстволöн лицевöй тшöт вылысь кредитнöй организацияясын восьтöм гражданалöн тшöтъяс вылö урчитöм пöрадок серти рöштшöт вештан заявка подув вылын, а сiдзжö тайö Пöрадоклöн 9 пунктса нёльöд абзацын индöм социальнöй мынтöмъяс мындалöн рöштшöт подув вылын.

Рöскод вештöм вылö да тайö Пöрадоклöн 9 пунктса нёльöд абзацын индöм социальнöй мынтöмъяс мындалöн рöштшöт вылö заявка сетö Коми Республикаса экономика сöвмöдан министерство Коми Республикаса сьöм овмöс министерствоö Коми Республикаса экономика сöвмöдан министерствоöн социальнöй мынтöмъяс мындалысь рöштшöт вынсьöдан лунсянь 5 уджалан лун чöжöн.

Коми Республикаса сьöм овмöс министерство вуджöдö сьöм гражданалöн тшöтъяс вылö Коми Республикаса экономика сöвмöдан министерствоöн тайö пунктлöн мöд абзацын индöм документъяс сетан лунсянь 3 уджалан лун чöжöн.

12. Кредитöн абу торъя мога вöдитчигöн гражданинлы вичмöдöм социальнöй мынтöмъяслöн мындаыс ставнас перйыссьö Коми Республикаса республиканскöй сьöмкудйö оланпастэчасöн урчитöм пöрадок серти.

13. Социальнöй мынтöмъяс оз сетны нюжöдöм ссуда уджйöзысь урчитöм да гражданаöн вештöм прöчентъяс мынтöм кузя рöскод юкöн вештöм вылö.

Оланiн кыпöдöм либö ньöбöм вылö

гражданаöн кредитнöй организацияясын

босьтöм кредитъясысь прöчентъяс мынтöм кузя

рöскод юкöн вештöм вылö компенсация ногöн

социальнöй мынтöмъяс Коми Республикаса

республиканскöй сьöмкудйысь вичмöдан пöрадок дорö

1 СОДТÖД

                            ______________________________________________- ö

                                                      (меставывса асвеськöдлан органлöн ним)

                           __________________________________ гражданинсянь,

(ов, ним, вич)

                           ________________________________________________

_________________________________ инпас кузя олысь,

                           паспорт серия ________________  ________________ №,

                           сетöма _________________________________________.

                                                                 (кодi да кор сетöма документсö)

                           Чужан кадпас _____________ ВМП _________________.

        



РПФ-са страхöвöй эскӧдан гижöдлöн номер _________

_______________________________________________.

(военнöйяслы – мортӧс эскöданпаслöн номер)

                           Йитчан телефонъяс ______________________________.

Оланiн кыпöдöм либö ньöбöм вылö гражданаöн кредитнöй организацияясын босьтöм кредитъясысь прöчентъяс мынтöм кузя рöскод юкöн вештöм вылö компенсация ногöн социальнöй мынтöмъяс вичмöдöм йылысь
КОРÖМ
Кора сетны меным компенсация ногöн социальнöй мынтöмъяс, меöн _____________________________________________________________________

(кредитнöй организациялöн ним)

__________________________________________________________________-ын _________во кежлö ___________ во ___________ «___» лунся ____________ №-а кредитнöй сёрнитчöм серти оланiн кыпöдöм (ньöбöм) вылö босьтöм кредитысь прöчентъяс мынтöм кузя рöскод юкöн вештöм вылö.

           Прöчентъяс мынтöм кузя рöскод юкöн вештöм вылö компенсация ногöн социальнöй мынтöмъяс кора вуджöдны ___________________________________

(кредитнöй организациялöн ним)

__________________________________________________________________-ын

менам тшöт вылö _____________________________________________________.

  
Кредитöн абу торъя мога вöдитчöм эрдöдiгöн кöсйыся бöр сетны меным социальнöй мынтöмъяс вештöм мындасö ставнас Коми Республикаса республиканскöй сьöмкудйö.
Коми Республикаса Веськöдлан котырлöн «Оланiн кыпöдöм либö ньöбöм вылö гражданаöн кредитнöй организацияясын босьтöм кредитъясысь прöчентъяс мынтöм кузя рöскод юкöн вештöм вылö компенсация ногöн социальнöй мынтöмъяс вичмöдан пöрадок йылысь» 2012 во косму тöлысь 3 лунся 116 №-а шуöмöн тöдмаси.

Тайö корöм дорö содта (коланасö визьнитны):
1) _____ лист вылын кредитнöй сёрнитчöм;

2) _____ лист вылын гражданинлöн (созаёмщикъяслöн) чöжöс ыджда йылысь, мый вöлi артыштöма гражданинлы (созаёмщикъяслы) вичмöдан кредитлысь мындасö урчитiгöн, кредитнöй организациялысь справка;

3) олан жыр вылö эмбур инöд эскöдысь документ (торъя ас олан керка кыпöдысь граждана да пай серти оланiн кыпöдан (инвестируйтан) сёрнитчöм кырымалысь граждана оз сетны;

4) урчитöм пöрадок серти гражданинöс 2005 вося рака тöлысь 1 лунöдз олан условиеяс бурмöдны колысь лыдö учёт вылö сувтöдöм, либö социальнöй медалан сёрнитчöмъяс серти сетан олан жыръясын колысь гражданаöн шуöм вылö Россия Федерацияса оланiн кодексöн урчитöм помкаяс серти 2005 вося рака тӧлысь 1 лун бöрын олан жыръясын колысьяслöн учёт вылö сувтöдöм, либö «Оланiн кыпöдöм либö ньöбöм вылö социальнöй мынтöмъяс сетöм йылысь» Коми Республикаса Оланпаслöн 1 статьяса 1 пункт серти олан условиеяс бурмöдӧм могысь оланiн кыпöдöм либö ньöбöм вылö субсидияяс (социальнöй мынтӧмъяс) босьтан учёт вылö сувтöдöм эскöдысь документ (сетö гражданин аслас кöсйöм серти).

 
Ме сöглас тайö шуöмас да содтöм документъясас индöм юöрсö уполномочитöм органöн коланлун дырйи видлалöм вылö.

Шыöдчöм лöсьöдан кадпас 20___ во ____________ «___» лун.

 ________________________         _______________________

             (кырымпас)                           (кырымпас гöгöрвоöдöм)

Оланiн кыпöдöм либö ньöбöм вылö

гражданаöн кредитнöй организацияясын

босьтöм кредитъясысь прöчентъяс мынтöм кузя

рöскод юкöн вештöм вылö компенсация ногöн

социальнöй мынтöмъяс Коми Республикаса

республиканскöй сьöмкудйысь вичмöдан пöрадок дорö

2 СОДТÖД

Оланiн кыпöдöм либö ньöбöм вылö гражданаöн кредитнöй организацияясын босьтöм кредитъясысь прöчентъяс мынтöм кузя рöскод юкöн вештöм вылö компенсация ногöн социальнöй мынтöмъяс мында
АРТАЛÖМ
Рöштшöтлöн кадпас: ________________________________

	Д/в№ 
	Кредитнöй сёрнитчöмлöн номер да кадпас

(Рöштшöтысь кывкутысь уполномочитöм мортлöн ов, ним, вич, чин, кырымпас)
Игнатова Е.Н., …  пас



